
 

Everyone’s Vote Matters – Hagaha 
Fudud ee Doorashada  

Macluumaad dhexdhexaad ah si fududna lagu 
heli karo​

 

 
 

Qoraaga: Francesca Sophia Munoz Caparo​
Dib u eegtay: Ricci iyo Karen Downward​

Tarjumay: Asia suleiman ​
Daabacaadii : Febraayo 2026 



 

Hordhaca Hagahan: 

Ku soo dhawoow! 

​
Hagahani waxa uu sharxayaa sida cod looga dhiibo Scotland.​
Waa mid dhexdhexaad ah, fudud oo la fahmi karo, laguna akhriyi karo si 
sahlan.​
Haa  Waad akhrin kartaa waxaanad ku heli kartaa qaabab kala duwan: 
akhriska oo fudud , Lagu daabacay far waa wayn ama luqado kale.​
Codkaaggu waa xuquuq aad leedahay, waana muhiim. 

Maxaa loo codeeynayaa? 

Cod bixintu waxay kuu oggolaanaysaa inaad saameyn ku yeelato arrimaha 
muhiimka ah ee bulshadaada, sida: 

●​ Caafimaadka, National Health Service (NHS) 
●​ Dugsiyada iyo waxbarashada 
●​ Guryaha 
●​ Gaadiidka 
●​ Deegaanka 
●​ Sinaanta iyo taageerada bulshada 

Yaa codayn kara? 

Kaliya dadka is‑diiwaangeliyey ayaa cod bixin kara. 

Waxaad is‑diiwaangelin kartaa haddii: 

●​ Aad ku nooshahay Scotland 
●​ Aad tahay 16 sano jir ama ka weyn 
●​ Aad tahay muwaadin British, Irish ama EU-midawga yurub  
●​ Aad tahay qaxooti ama aad leedahay oggolaansho aad ku joogto UK 

Qodobo muhiim ah: 

●​ Muwaadiniinta EU ee leh pre‑settled status way codayn karaan  



 

●​ Qaar ka mid ah dadka haysta fiisaha waxay sidoo kale yeelan karaan 
xuquuqda codbixinta ,  la xidhiidh qunsuliyadaada oo ka hubi in aad 
ka qaybqadan karto cod bixinta. 

Maxaa loo codeynayaa? 

Waxaad dooranaysaa dadka ka mid noqonaya Scottish Parliament.​
MSP‑yadu waxay go’aanno ka gaadhaan caafimaadka, waxbarashada, 
guryaha, gaadiidka, deegaanka iyo arrimo kale oo badan. 

Immisa cod ayaad leedahay? 

Waxaad leedahay 2 cod: 

1.​ Local MSP — waxaad dooranaysaa hal qof. 
2.​ Regional ama party vote — waxaad dooranaysaa xisbi ama 

musharax madax‑bannaan. 

Sida uu u shaqeeyo nidaamka cod-bixinta ama doorashada 
ee dalka Scotland? 

Scotland waxay isticmaashaa Additional Member System (AMS):​
Codka koowaad: waxaad dooranaysaa Constituency MSP​
- Musharaxa helay codka ugu badan ayaa guuleysta. 

Codka labaad: waxaad u codeynaysaa xisbi si loogu doorto Regional 
MSPs​
- Kuraasta waxaa loo qaybiyaa si ku saleysan saamiga codadka ay 
xisbiyadu ka heleen gobolka oo dhan. 

Gobol kasta waxa uu leeyahay:​
- 1 Constituency MSP​
- 7 Regional MSPs 

Dhamaan MSP‑yadu waxay ku leeyihiin awood isku mid ah oo 
baarlamaanka ah.​
Tirada MSP‑yada gaarka ah ee gobol kasta waxay waxyar isbedeli 



 

karaan 2026 sababtoo ah xuduudaha cusub, laakiin nidaamka 
codbixintu isma beddelayo. 

 

Xisbiyada waaweyn iyo waxa ay xooga saaraan 

SNP (Scottish National Party) 

●​ Madaxbannaanida Scotland (ka bixitaanka United Kingdom) 
●​ Adeegyada dadweynaha 
●​ Sinaanta 
●​ Wax ka qabashada isbedelka cimilada 

Scottish Labour 

●​ Xuquuqda shaqaalaha 
●​ Yareynta faqriga 
●​ Caafimaadka dadweynaha iyo waxbarashada 

Scottish Conservatives 

●​ Ganacsiga & dhaqaalaha 
●​ Amniga & sharci dejinta 
●​ In Scotland ay sii ahaato qayb ka mid ah United Kingdom 

Scottish Greens 

●​ Deegaanka & cimilada 
●​ Xuquuqda aadanaha 
●​ Sinaanta 

Scottish Liberal Democrats 

●​ Waxbarashada 
●​ Caafimaadka maskaxda Ama maanka  
●​ Bulshooyinka maxalliga 



 

Reform UK 

●​ Xakamaynta socdaalka 
●​ Dib‑u‑habeynta dowladda 
●​ Amniga iyo nidaamka 

Independent candidates 

●​ Arrimaha gaarka ah ee bulshada maxalliga ah 

Waxaa kale oo laga yaaba inaad aragto xisbiyo kale sida: Alba, Women’s 
Equality Party, Scottish Family Party, Scottish Socialist Party iyadoo ku 
xidhan marba agaagarka aad joogto. 

Xaggee laga heli karaa macluumaadka musharixiinta? 
 
Booqo goobaha lagu kalsoonyahay sida:- 

●​ Electoral Commission 
●​ Council‑kaaga maxalliga ah 
●​ Bogagga rasmiga ah ee xisbiyada & musharixiinta 
●​ Kulanada bulshada & warbixinaha rasmiga ah 

Ka fogow wararka aan la hubin ee baraha bulshada. 

Sida loo is‑diiwaangeliyo si aad u codeyso 

Waxaad u baahan doontaa: 

-​ Cinwaankaaga 
-​ Taariikhda dhalashada 
-​ National Insurance number (haddii aad leedahay) 

Is‑diiwaangelinta online-ka:​
www.gov.uk/register-to-vote 

 

https://www.gov.uk/register-to-vote


 

Waa inaad is‑diiwaangelisaa ka hor 20 April 2026, saqda dhexe 
(midnight).​
Waxaa fiican in aad isdiiwaangeliso goor hore si aad uga fogaato dib 
u dhac. 

Ikhtiyaarada gaarka ah ee is‑diiwaangelinta: 

-​ Haddii aadan lahayn cinwaan joogto ah: waxaad iska diiwaangelin 
kartaa adoo isticmaalaya local connection (tusaale: hostel ama xarun 
caawimaad). 

-​ Haddii aad ka walwalsan tahay badbaadadaada: waxaad dooran 
kartaa anonymous registration si aan xogtaadu loo shaacin. 

Waxaad caawimaad ka codsan kartaa council‑kaaga ama Gudiga 
Doorashooyinka (Electoral Commission). 

Sida loo codeeyo — tallaabo tallaabo: 

1. Aad goobta polling station‑kaaga 

Cinwaanka waxaa laga helayaa polling card‑kaaga ama website‑ka 
council‑ka. 

2. Waxaad u sheegtaa shaqaalaha magacaaga iyo cinwaankaaga 

Shaqaalaha ayaa hubin doona diiwaanka si loo xaqiijiyo inaad 
isdiiwaangelisay. 

3. Qaado ballot papers‑kaaga 

Waxaad heli doontaa laba warqadood:​
— Mid loogu talagalay Local MSP (badanaa purple)​
— Mid loogu talagalay Party / Regional vote (badanaa orange)​
Shaqaaluhu waxay sharxi doonaan mid walba waxa loo isticmaalo. 

4. Calaamadee doorashadaada 



 

Kaliya hal X ku qor sanduuqa musharaxa ama xisbiga aad dooratay.​
Ha qorin wax ka badan hal X.​
Ha ku darin qoraallo ama calaamado kale. 

5. Laabo ballot warqadaha si aan cidi u arkin 

6. Geli ballot sanduuqa 

Haddii aad qalad gasho: 

Waxaad codsan kartaa ballot paper cusub,adoo warqadii horena u celinaya 
ama siinaya shaqaalaha  

Maxaa lasoo qaadanayaa maalinta codbixinta? 

Muraayadaha aragtida ama agab taageero oo kale​
Zolemba (notes) haddii aad rabto inaad diyaarsato qorshahaaga codbixinta 

Fiiro gaar ah: ID looma baahna si aad ugu codeyso doorashada 
Scottish Parliament. 

Taageero & adeegyo u fududeynaya dhammaan 
codbixiyeyaasha 
Agabka hoos ku xusan waxaad ka heli doonta goobaha codaynta sidoo 
kale markasta oo aad u baahatoba. 

Dhaqdhaqaaq / Mobility: 

●​ Marin aan lahayn jaranjaro ama leh ramp 
●​ Meel fariisin iyo kuraasi  
●​ Ka caawinta qaadista warqadaha 

Taakulaynta aragga: 

●​ Warqaaha oo far waawayn ah ballot paper 
●​ Tactile  qalabka codbixinta  
●​ Shaqaale loogu talagay caawinta dadka aragtidoodi liidato  



 

Taakulaynta maqalka: 

●​ Tilmaamo qoraal ah 
●​ Isgaarsiin la jaan‑qaadi karta habka dibno aqrinta  
●​ Waxaad kalo la sii hadli kartaa qunsuliyadaada hadii BSL interpreters  

la heli karo 

Taakulaynta waxbarasho / garashada: 

●​ tilmaamo si fudud lagu akhrin karo  
●​ Tallaabo‑tallaabo hagid 
●​ Waqti dheeri ah Waad codaan kartaa  

Taakulaynta caafimaadka maskaxda: 

●​ Meel degan 
●​ Taageero shaqaalaha 
●​ Fursad aad ku nasato  

Cod‑bixiye kasta wuu keeni karaa qof uu ku kalsoon yahay, shaqaalahana 
ma diidi karaan. 

Haddii aad dareento cabsi ama walwal 

●​ Shaqaaluhu waa u diyaar si ay kuu caawiyaan 
●​ Looma baahna inaad qof u sheegto codkaaga 
●​ Waxaad bixi kartaa wakhti kasta 
●​ Cod‑bixintu waa inay ahaataa mid ammaan ah, degan oo dahsoon. 

Codayntu waa waxaad xaq u leedahay. Qofna kaama hor istaagi karo 
codaynta ,sidoo kale cidna kuguma qasbi karto inaad u codayso xisbi ama 
musharax aanad taageersanyn. 

Xuquuqdaada oo uu leeyahay cod-bixiyahu  

●​ Si xor ah u codee 
●​ Caawimo hel haddii aad u baahato 



 

●​ Waqti ku filan haysto  
●​ Si gaar ah u codee 
●​ Si ixtiraam leh loola dhaqmo 

Ma qarsoodi baa codkaygu? 

Haa.​
Adiga looma baahna inaad sheegto qofka aad u codeysay.​
Codkaaga dib looma soo raaci karo mana ogaan karto cidna 

  

Luqadaha & qaababku jira 

Hagahan waxa lagu heli karaa:​
Si fudud lagu akhrin karo (Easy Read)​
Qaab maqal ah (MP3)​
Large Print – farta waawayn lagu daabacay​
Braille 

Luqadaha kale:​
Arabic, Chichewa, Dari, English, Farsi, French, German, Italian, Japanese, 
Kurdish, Mandarin, Pashto, Polish, Portuguese, Romanian, Russian, 
Shona, Somali, Spanish, Tigrinya, Turkish, Ukrainian and Urdu and more. 

Dhammaan noocyada hagahan waxaa laga heli karaa website‑ka 
rasmiga ah:​
www.EveryonesVoteMatters.com 

Fiiro gaar ah:​
Ballot warqadaha waxa lagu qoray oo keliya English.​
Waxaad keeni kartaa qoraallo luqaddaada ku qoran hadaanay kaa 
caawinayaan.​
Qunsiliyo badan waxay bixiyaan Braille, Audio, Large Print iyo BSL, iyo 
sidoo kale muuqaalo online ah oo sharaxaya sida loo isdiiwaangeliyo loona 
codeeyo. 

http://www.everyonesvotematters.com


 

Taariikhaha muhiimka ah (2026) 

Election day: 7 May, goobaha codayntu waxay furan yihiin 07:00am–10pm​
Register to vote by: 20 April, midnight​
Postal vote deadline: 21 April, 5pm​
(waa in codka boostada lagu helo ka hor 10pm maalinta doorashada)​
Proxy vote deadline: 28 April, 5pm 

 

Glossary of terms  

Ballot box:  sanduuqa codbixinta-Waana halka lagu rido codka si loo tiriyo ​
Ballot paper: warqadda codka​
Candidate: musharax​
Constituency:  aagga doorashada​
Elector / Voter:  cod‑bixiye diiwaangashan​
Electoral Commission:  hay’adda madaxa bannaan ee doorashooyinka UK​
Manifesto:  barnaamijka xisbiga​
MSP:  xubin ka tirsan Scottish Parliament​
Party vote / Regional vote:  codka labaad ee xisbiga​
Polling station:  goobta codbixinta​
Postal vote / Vote by post: codbixin boosto​
Proxy vote : codbixin wakiil​
Registration: is‑diiwaangelinta​
Spoiled ballot: cod khaldan / baadil ah​
Tally / Count:  tirinta codadka​
Polling card:  kaadhka macluumaadka codbixinta 

Taageero & Xiriir 

Ka hel council‑kaaga: www.gov.uk/find-local-council 

Electoral Commission:www.electoralcommission.org.uk 

 

http://www.gov.uk/find-local-council
http://www.electoralcommission.org.uk


 

Isticmaalka hagahan oo ay weheliyaan dukumiintiyada 
rasmiga ah 

Macluumaadka rasmiga ah waxaa lagu heli karaa iyago si fudud lagu aqrin 
karo laguna daabacay far waawayn, Maqal ah iyo BSL.​
Hagahan waxa loogu talagalay cod‑bixiyeyaasha cusub، qaxootiga، dadka 
soo guuray iyo dadka u baahan faahfaahin dheeri ah. 

Mahadnaq 

Hagahan waa mashruuc shaqsiyeed oo aan siyaasadeed ahayn, 
ujeedkiisuna ma aha ganacsi.​
Mahadsanid dhammaan dadka ka qayb qaatay tarjumaadda، dib‑u‑eegista 
iyo ku faafinta bulshada dhexdeeda. 

